
Appendix
PENGESAHAN KEASLIAN LAPORAN

Dengan ini saya Tan Hui Peng UK9283 mengaku bahawa laporan
Latihan Industri bagi kursus SOS4299 adalah hasil usaha saya sendiri. Segala
bentuk penulisan yang terkandung dalam laporan ini adalah merupakan
pandangan dan pendapat saya yang berasaskan kepada pengaplikasian teori
dan pengalaman yang dipelajari semasa menjalani Latihan Industri semata-mata.
Fakulti Pengurusan Dan Ekonomi (FPE), KUSTEM tidak terikat dengan isi

kandungan laporan tersebut.

Syukur kepada Tuhan yang maha pemurah lagi maha penyayang dan
kepadaNYA dipanjatkan rasa syukur kerana dengan limpah kurnianya laporan
Latihan Industri yang telah diamanahkan kepada pelatih telah berjaya disiapkan

walaupun terdapat pelbagai halangan serta cabaran dalam menyiapkannya.

Di samping itu, pelatih mengambil kesempatan ini merakamkan ribuan
terima kasih kepada Majlis Bandaraya Melaka Bersejarah kerana telah memberi
peluang kepada pelatih untuk menjalani Latihan Industri selama 12 minggu di
mana peluang yang diberikan ini membolehkan pelatih mengaplikasikan teori

yang dipelajari dalam kuliah dengan realiti alam pekerjaan yang sebenar.

Ucapan terima kasih diucapkan kepada Penyelia Industri KUSTEM iaitu
Dr. Nizaita dan juga Penyelia Industri Majlis Bandaraya Melaka Bersejarah iaitu
En. Muhammad Bin Ujang yang banyak membantu pelatih dalam menyiapkan
laporan ini. Jasa baik mereka merupakan sesuatu yang amat berharga dan tidak

mungkin akan dilupakan.

Ribuan terima kasih juga pelatih ucapkan khas kepada kedua ibu bapa
yang banyak membantu berkorban sama ada masa dan wang ringgit. Ucapan
penghargaan turut ditujukan kepada seluruh kakitangan Majlis Bandaraya
Melaka Bersejarah kerana membantu dalam mendapatkan dan memperolehi

segala maklumat yang pelatih perlukan dalam menyiapkan laporan ini.

Sesungguhnya Latihan Industri ini telah banyak mengajar dan memberi
pengalaman yang tidak ternilai bagi pelatih dan amat sukar dilupakan.
Sepanjang menjalani Latihan Industri ini pelbagai pengalaman yang telah pelatih
perolehi dalam bergaul dan menghadapi karenah masyarakat ini. Segala
pengalaman ini akan pelatih gunakan untuk menghadapi hari-hari yang akan
datang. Terima kasih sekali lagi kepada semua yang terlibat dan hanya Tuhan

sahaja yang dapat membalas jasa anda semua.

Sekian, Terima Kasih.

RINGKASAN EKSEKUTIF

Kertas Laporan Akhir Latihan Industri ini bertujuan untuk mengkaji dan
menilai sejauhmana keberkesanan sistem-sistem sedia ada di samping memberi
saranan kepada cadangan penyelesaian bagi mengatasi kelemahan yang ada
pada sesebuah organisasi. Menerusi Latihan Industri selama dua belas minggu,
pelatih berpeluang mengaitkan ilmu pengetahuan yang diperolehinya di kuliah
dengan dunia pekerjaan sebenar. Di samping itu, pelatih juga berpeluang untuk
meningkatkan kematangan dan keintelektualannya dalam bidang pengurusan
dan pentadbiran. Selain itu, pelatih juga berpeluang melihat pihak pengurusan di
organisasi tersebut menguruskan organisasi dengan begitu cemerlang
terutamanya sebagai sebuah agensi kerajaan yang memberikan perkhidmatan
kepada pelanggan-pelanggan di Melaka. Selama dua belas minggu bertempat di
Bahagian Pengurusan Sumber Manusia (Jabatan Pengurusan), pelatih telah
diberi pendedahan asas tentang cara menguruskan sistem penfailan dan kerja-
kerja seseorang kerani seperti pengurusan fail-fail pentadbiran. Justeru itu,
pelatih juga didedahkan kepada kemahiran mengurus seperti dalam pengurusan
sumber manusia. Akhirnya, agensi kerajaan ini mempunyai potensi untuk
memperkembangkan tumpuan perkhidmatannya kerana mempunyai pegawai
dan kakitangan yang memiliki pengalaman yang luas dalam bidang pengurusan
dan pentadbiran organisasi. Malahan mereka juga mempunyai kemahiran dalam
pengurusan dengan pelanggannya serta amat dedikasi terhadap
tanggungjawabnya dan dengan ini ia dapat menghasilkan perkhidmatan yang
berkualiti dan professional.

